
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
wowe মানিক রচনাসমগ্ৰ
ছিল না, সেই উৎসাহী ছেলে দুটির ঠেলাঠেলিতেই কিছু বলিতে উঠিয়া দাঁড়াইয়াছে। কিন্তু চণ্ডীপাঠ আর জুতা সেলাই করা সম্বন্ধে কিছু বলিবার ইচ্ছা তার ছিল না, স্কুলকলেজের শিক্ষার সমালোচনা করার কথাও সে ভাবে নাই। ও সব বলাও রীতি নয়-কলেজ জীবনের স্মৃতি সে জীবনে কখনও ভুলিতে পরিবে না, আজ এই মিলনোৎসবে যোগ দিতে পারিয়া গভীর আনন্দে মুখে তার ভালো করিয়া কথা সরিতেছে না।--জড়াইয়া জড়াইয়া এই ধরনের কিছু বলিলে শোনাইতও ভালো, নিয়ম রক্ষীও হইত।
তার বদলে এ সব সে কী বলিতে আরম্ভ করিয়াছে ? আবোল-তাবোল কথাগুলি শুনিয়া ছেলেরাই বা এত খুশি হইল কেন ? অভিযোগের ভঙ্গিতে ব্যঙ্গ করিয়া কিছু বলিলেই বোধ হয়। ছেলেদের ভালো লাগে-খেইহারা রসাল নিন্দা আর সমালোচনা !
কথাটা অনুপমের অসম্ভব মনে হয় না। যে ধরনেব গান, কবিতাপাঠ, ক্যারিকেচার আর মাসল কন্ট্রোল সকলের হাততালি আদায় করিয়াছে !
কলেজের প্রিন্সিপ্যাল, প্রফেসর ও নিমন্ত্রিত বয়স্ক ভদ্রলোকেরা বিশেষ অস্বস্তি বোধ করিতেছেন। বুঝিতে পারিয়াও অনুপম কিন্তু থামে না, বেশ করিয়া কলেজের শিক্ষা আর কলেজে শিক্ষিত ছেলেদের একচেটি গালােগালি দেয়। শুনিয়া ছেলেদের সে কী উল্লাস ! একপাশে জন ত্ৰিশোক মেয়ে বসিয়াছিল, তাদের মধ্যেও অনেকের চোখদুটি উত্তেজনায় ছলছল করিতে থাকে, আনন্দের আতিশয্যে ঠোট চাপিয়া হাসিতে ভুলিয়া যাওয়ায় কারও কারও অসমান নোংরা দাঁতগুলিও আত্মপ্রকাশ করিয়া
বসে ।
সেই হইল সূত্রপাত। পরদিন দুটি সমিতি অনুপমাকে সদস্য করিয়া লইল। একটি সমিতির নাম ‘দি স্টুডেন্টস অ্যাসোসিয়েশন ফর দি প্রোটেকশন অব এভরিবডিজ রাইটস ইনকুডিং স্টুডেন্টস” অপরটির নাম “শিক্ষা সমাজ ও সাহিত্য সংস্কার সমিতি'। প্রথমটির প্রেসিডেন্ট একজন অল্পবয়সি অধ্যাপক, অন্তত চেহারা দেখিলে মনে হয়, বয়স ভদ্রলোকোব বেশি নয়। একটা বিলাতি উপাধি আছে, কিন্তু সবজান্তার নিবিড় বিনয়ে সর্বদা টুইটম্বর হইয়া থাকেন। ছাত্র এবং ছাত্রীদের বড়ো ভালোবাসেন, তাদের সমস্ত সভাসমিতি উৎসব অনুষ্ঠানে হাজিরও থাকেন। প্রকৃতপক্ষে অধিকাংশ সভাসমিতি উৎসব-অনুষ্ঠানের গোড়াপত্তনের সময় ছাত্রছাত্রীরা তার কাছে পবামর্শের জন্য ছুটিয়া
আসে।
জন দুই ভক্ত ও সমিতির সদস্য এবং ছাপানো প্যাম্মফলেট, কার্ড ইত্যাদি অস্ত্ৰ লইয়া নিজেই তিনি অনুপমাকে আক্ৰমণ করিতে র্তার বাড়িতে আসিয়া হাজির হন। অমায়িক হাসি হাসিয়া বলেন, আমি দি সন্টুডেন্টস অ্যাসোসিয়েশন ফর দি প্রোটেকশন অব এভরিবডিজ রাইটস ইনকুডিং সন্টুডেন্টস-র প্রেসিডেন্ট সরসীলাল ভাদুড়ী।
শুনিলে মনে হয় তাঁর জগদবিখ্যাত নামটি যদি এ পর্যন্ত অনুপমের কানে না পৌঁছিয়া থাকে, অনুপম যে জগতে সবচেয়ে অপদাৰ্থ লোক, এ বিষয়ে তিনি নিঃসন্দেহ হইতে পরিবেন।
বসিতে বলিয়া ভদ্রতা করার উপায় ছিল না, কারণ ভদ্রলোক আগেই বসিয়াছিলেন। অনুপম তাই বলে, আজ্ঞে হ্যা।
বেশ । দ্বিতীয় সমিতিটির সম্পাদক একটি ছাত্র। নাম ব্ৰহ্মানন্দ চক্ৰবতী, বয়স বছর চব্বিশ, চেহারা আশ্চর্য রকমের সুন্দর। সর্বদা কুদ্ধ হইয়া আছে, কিন্তু ক্ৰোধটা যে কাহার বা কীসের উপর নিজেও ভালো বোঝে না, অপরকেও বুঝাইতে পারে না। বুঝাইবার চেষ্টা আরম্ভ করিলেই কুদ্ধ মুখখানি তাহার ক্ৰোধে একেবারে টকটকে লাল হইয়া যায়।

		 এই পাতা শেষ সম্পাদিত হয়েছে ১৫:২৬টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

